
Nabožne wusyłanja w serbskim rozhłosu
Ewangelske nabožne wusyłanje w Serbskim rozhłosu MDR ma tutu njedźelu, 
9. awgusta, serbski superintendent na wuměnku Jan Malink. Wotkaz na na bož ne 
wu sy łanje w mediatece MDR je pod www.posol.de podaty.

Kemše za wučerjow a kubłarjow
Wšitcy wučerjo a kubłarjo kaž tež něhdyši a přichodni pedagogojo su na Božu mšu 
wutoru, 11. awgusta, we 18.00 hodź. do Róžanta prošeni. Je to poskitk, so w poslednim 
prózdninskim tydźenju tež duchownje a z Božim žohnowanjom na nowe šul ske lěto 
nastajić. Přizamknje so rozmołwa na zahrodźe. Wšitcy su wutrobnje přeprošeni.

Kemše na Marije donjebjeswzaća w Róžeńće
Serbskorěčna Boža mša z požohnowanjom zelow na swjedźenju swjateje Marije 
donjebjeswzaća sobotu, 15. awgusta, w Róžeńće budźe w 9.00 hodź. Wšitcy wěriwi 
su wu trobnje přeprošeni. 

Serbske kemše w Nowej Cali
W klóšterskej cyrkwi w Nowej Cali budźe farar Beno Jakubaš srjedu, 12. awgusta, 
w 10.30 hodź. z Radworskimi fi rmujomnymi Božu mšu w serbskej rěči swjećić. Na nju 
su tež wšitcy dalši přeprošeni. Organist mjez nimi njech so na fararja Jakubaša wobroći. 

Ekumeniski nyšpor w klóštrje
Křesćansko-socialny kubłanski skutk z.t. přeprošuje zhro madnje z klóštrom Marijinej 
hwězdu na zelowu njedźelu do Zežiwjenskeje a zeloweje zahrody w Pančicach-Kukowje. 
Na ho sći čaka njedźelu, 16. awgusta, wot 13.00 hodź. pisany program, mjez druhim 
z Wudworskim folklornym ansamblom, tež zelowe a regionalne wiki so wotměja. Zakón-
čacy ekumeniski nyšpor z Budyskimaj duchownymaj – tachantskim fararjom, kanonikom 
Witom Sćapanom, a superintendentom Tilmannom Poppom – budźe w 17.00 hodź.

Lětni koncert Meje
Chór Meja přeprošuje na swój lětni koncert, kotryž budźe njedźelu, 30. awgusta, 
w 16.00 hodź. na farskej zahrodźe w Radworju. Swačinu poskića hižo wot 15.30 hodź. 
Dźěći rejwarskeje skupiny „Łužičanka“ program sobu wobrubja.

Swójbne popołdnjo TCM we Wotrowje
Sekcija Swójba Towarstwa Cyrila a Metoda z.t. přeprošuje swójby na zabaw ne po-
połdnjo, kotrež wotměje so njedźelu, 13. septembra, we Wotrowje. Spo čatk budźe w 
15.00 hodź. při Starej šuli. Po wsy powjedźe Měrko Pohonč. Dźěći móža sej při kwi su 
najwšelakoriše myta zdo być. Po wodźenju su wšitcy na swačinu na farje prošeni. 

Spominaja na dirigenta Achima Brankačka
Składnostnje stotych posmjertnych narodnin Achima Brankačka wopominaja Mejenjo 
pjatk, 21. awgusta, swojeho dołholětneho dirigenta. Z teje přičiny su jeho mjeno na wo-
pomnjensku tafl u zapřijeli. Ta ma so tón dźeń w 17.00 hodź. w Starej cyrkwičce 
na Radworskej nawsy znowa poswjećić, na čož su wšitcy zajimowani přeprošeni.

Dekanatna młodźina na wulět přeprošena 
Serbska dekanatna młodźina je tež lětsa na zhromadny wu lět prošena, kotryž budźe 
njedźelu, 13. septembra. Přeprošeni su to horunja młodostni wot přicho dneho 
9. lětnika. Planowane je z busom do Sprjowjow (Sprey) pola Hamora jěć, 
hdźež budźe zhromadny nyšpor. Přizamknje so čołmikowanje z Čelna do No-
weho Města nad Sprjewju. Tam wulět z grilowanjom wuklinči. Wotjězd busow 
budźe w 12.00 hodź., mjez druhim z Kulowa kaž tež z Chró sćic a potom wot-
powědnje přizjewjenjam po wsach. Młodostni nawróća so wokoło 19.30 hodź. 
Přinošk wučinja na wobdźělnika 25,00 eurow, čłonojo serb skeho dekanatneho kružka 
kaž tež wobsedźerjo karty JULEICA płaća pjeć eurow. Zajimcy měli so hač do póndźe-
le, 10. awgusta, online přizjewić. Link je pod www.posol.de wozjewjeny.

Swjedźenski dźeń we Vilemovje ze serbskim podźělom
W sewjeročěskim Vilémovje (Wölmsdorf) spominaja lětsa na 300. róčnicu poswjećenja 
tamnišeje cyrkwje Marije donjebjeswzaća. Tole kaž tež 200lětne wobstaće putnikowa-
nja k swjatnicy, kiž měješe sčasami wobšěrny serbski podźěl, chcedźa na swjedźenju 
Marije donjebjeswzaća, sobotu, 15. awgusta, wopominać. Wosebje Łužiscy Serbja su 
na to wutrobnje přeprošeni. W zhromadnym dźěle z Budyskim Serbskim muzejom po-
kazaja wustajeńcy „Prjedy hač woteńdźeš“ a „PRISMA. Žiwjenje při Klóšterskej wodźe.“ 
Wjeršk swjatočnosćow twori putniska Boža mša w 17.00 hodź. z Praskim arcybiskopom 
Stanislavom Přibylom. 

„Serbskej nocy“ w Smochćicach
Budyski Serbski ludowy ansambl (SLA) a Smochčanske ku błanišćo swjateho Bena přepro-
šujetej tež lětsa na hudźbny swjedźeń na dworje kubłanišća. Pjatk a sobotu, 21. a 22. awgu-
sta, wotmějetej so tam prěni raz „Serbskej nocy“. Započatk je stajnje w 20.00 hodź. W pro-
gramje předstaja znate, ale tež pozabyte twórby z nimale 75 lět stawiznow SLA. Mjez nimi 
budu dotal na jewišću drje hišće njepřednjesena kompozicija Jana Rawpoweho „Kokota“ 
kaž tež dźěła nimale njeznateho serbskeho komponista Dietera Nowki (1924–1998), kiž je w 
Choćebuzu skutkował. Nimo hudźbneho programa změje Smochčanski dom tež kulinariski 
poskitk regionalneje kuchnje. Zastupny lisćik za hudźbny swjedźeń móža sej zajimcy mjez 
druhim online kupić. Link je pod www.posol.de wozjewjeny.

Putnikowanje křižerjow do Roma
Serbscy křižerjo, kotřiž chcedźa so klětu na putnikowanju wot soboty do so-
boty, 1. do 8. meje, wobdźělić, móža so hač do póndźele, 31. awgusta, online 
přizjewić. To je na internetowej stronje www.posol.de kaž tež přez tule podaty 
QR-code móžno. Tam su tež nadrobne informacije podate.

Wo přichodźe renty
Wjacore katolske akademije wuchodnych biskopstwow poskićeja onlinowu diskusiju 
socialnje wuwaženy přichod renty nastupajo. Diskutować budźetaj wutoru, 25. awgusta, 
we 18.00 hodź. mjez druhim prezidentka zwjazka Carity Eva Maria Welskop-Deff aa a 
zapósłanc Europ skeho parlamenta Oliver Schenk. Wjace pod www.posol.de.


